الدموع رجعت اغاني

يا ما ياقلبي تمنيت 


وياما خبنا في الأماني 

وياما بدمع الروح بكيت 

والدموع رجعت أغاني

الحبيب طايل جفاه 


والحبيب قاسي علينا 

يا ما أملنا رضاه 


والامل ضاع من ايدينا 

ياما كررنا نداه 



وموش راضي يوم ينادينا 



خابت ياقلبي الاماني



والدموع رجعت اغاني

الدموع اللي نبكيها 


اللي هي لخدي تجرح 

كل الناس تغني بيها 


وكل طير علغصن يصدح 

انا شاني معذب بيها 


وغيري بدمعي يزهى ويفرح 



خابت ياقلبي الاماني 



والدموع رجعت أغاني

دموعي اللي بيها نتألم 


وهايم في جو الاشجان
تولى أغاني تترنم 


موسيقى و عذب الالحان 

الناس يظنوني متنعم 


وانا في قلبي النيران 



خابت يا قلبي الأماني 



والدموع رجعت أغاني
لكن لازم يصفى حبي 


ونوللي من كاسو نرشف 

وبالراحة يتكلل تعبي 


و…. يعدل وينصف 

ونسعد وتسعد ياقلبي 


والحب يلين ويعطف 



وتتحقق كل الاماني 



الدوموع رجعت اغاني 

